
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի № 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հիմք ընդունելով «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասը` Հայաստանի Հանրապետության կառավարությունը  ո ր ո շ ու մ  է.
1. Հայաստանի Հանրապետության առողջապահության նախարարությանը 2019 թվականին հատկացնել 13,217.0 հազ. դրամ (որից առաջին կիսամյակում՝ 13,217.0 հազ. դրամ)` 2019 թվականի սեպտեմբերին Առողջապահության համաշխարհային կազմակերպության եվրոպական տարածաշրջանային նոր տնօրենի ընտրության քվեարկությանը Թաթուլ Հակոբյանի նախընտրական ծրագրի ներկայացման և քարոզարշավի ընթացքում իրականացված ծախսերի փոխհատուցման նպատակով:
2. ««Հայաստանի Հանրապետության 2019  թվականի պետական բյուջեի մասին»  Հայաստանի Հանրապետության օրենքի № 1 հավելվածի № 2 աղյուսակում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» № 1515-Ն որոշման №№ 3, 4, 5, 11, 11.1 և 12 հավելվածներում կատարել փոփոխություններ և լրացումներ` համաձայն №№ 1, 2, 3, 4 և 5 հավելվածների:

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր Ո Ւ Մ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի № 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Իրավական ակտի անհրաժեշտությունը (նպատակը).

Սույն Որոշման նախագծի ընդունումը պայմանավորված է, Թաթուլ Հակոբյանի քարոզարշավի ընթացքում իրականացված ծախսերի փոխահատուցման նպատակով, Հայաստանի Հանրապետության առողջապահության նախարարությանը գումար հատկացնելու անհրաժեշտությամբ: 

Ընթացիկ իրավիճակը և խնդիրները.

2019 թվականի սեպտեմբերին կայանալու է Առողջապահության համաշխարհային կազմակերպության (ԱՀԿ) եվրոպական տարածաշրջանային նոր տնօրենի ընտրության քվեարկությունը, որին մասնակցելու են եվրոպական ԱՀԿ անդամ բոլոր 53 երկրները` յուրաքանչյուրը մեկ ձայնի իրավունքով:

Պատմության մեջ առաջին անգամ Հայաստանը տվյալ պաշտոնի համար ներկայացրել է իր թեկնածուին` Թաթուլ Հակոբյանին (կենսագրությունը կցվում է): Եվս 5 երկիր ներկայացրել է իր թեկնածուներին: Տնօրենի պաշտոնի ստանձնումը կկարևորի Հայաստանի Հանրապետության դերակատարումը եվրոպական տարածաշրջանում` միաժամանակ նպաստելով վերջինիս եվրոպական առողջապահական ծրագրերում առավել լիարժեք ընդգրկմանը: 

Առավել մեծ թվով ձայներ հավաքելու համար (անհրաժեշտ է առնվազն 27 ձայն) թեկնածուն պետք է իր նախընտրական ծրագրերը համոզիչ կերպով ներկայացնի քվեարկությանը մասնակից հնարավորինս մեծ թվով երկրների, որոնցում առավել մեծ դերակատարում ունեն երկրների առողջապահության նախարարները:

Թաթուլ Հակոբյանը պատրաստել է իր նախընտրական ծրագիրը և պատրաստվում է քարոզարշավի նպատակով այցելել բոլոր այն երկրները, որոնցից հավանական է ձայն ստանալ Հայաստանի Հանրապետության ներկայացուցիչի օգտին: Նշված նպատակով կազմվել է այցերի ծրագիր, ըստ որի գործուղման ծախսերի փոխհատուցման համար Թաթուլ Հակոբյանը դիմել է իր թեկնածությունը առաջադրած երկրին` հնարավոր ֆինանսական օժանդակություն ցուցաբերելու նպատակով: Կանխատեսվող ծախսերի հաշվարկը կցվում է, ընդ որում հաշվարկի համար ելակետային տվյալներ են հանդիսացել կեցության ծախսերը և ճանապարհածախսերը:   
Կարգավորման նպատակը և բնույթը.
Վերը նշված հանգամանքները հաշվի առնելով` Հայաստանի Հանրապետության առողջապահության նախարարությունը կարևորում է թեկնածուին հնարավոր ֆինանսական օժանդակության ցուցաբերումը: Հետևաբար, սույն Որոշման նախագծով նախատեսվում է ՀՀ պետական 2019 թվական բյուջեի «Առողջապահություն» բաժնի ծրագրերի, միջոցառումների միջև կատարել վերաբաշխում` Թաթուլ Հակոբյանի նախընտրական ծրագրի ներկայացման և քարոզարշավի ընթացքում իրականացված ծախսերի փոխհատուցման նպատակով: 

«Խորհրդատվական, մասնագիտական աջակցություն և հետազոտություններ» միջոցառման գծով նախատեսված ծախսերից նվազեցումը չի հանգեցնում նշված միջոցառման արդյունքային ցուցանիշների փոփոխությանը: Միջոցառման իրականացման համար նախատեսված չօգտագործված գումարի նվազեցումը պայմանավորված է «Ակ. Ա.Ավդալբեկյանի անվան առողջապահության ազգային ինստիտուտ» ՓԲԸ-ում մարդկային և նյութական ռեսուրսների օպտիմալացմամբ: Արդյունքում, պահպանման ծախսերի գծով էական նվազեցումներ են իրականացվել, ինչի արդյունքում առաջարկվում է միջոցառման ընդհանուր միջոցները նվազեցնել 13,217.0 հազար ՀՀ դրամով:

Նախագծի մշակման գործընթացում ներգրավված ինստիտուտները և անձինք.

Նախագիծը մշակվել է առողջապահության նախարարության ֆինանսատնտեսագիտական վարչության կողմից:
Իրավական ակտի կիրարկման դեպքում ակնկալվող արդյունքը.
Թաթուլ Հակոբյանի նախընտրական ծրագրի ներկայացման և քարոզարշավի ընթացքում իրականացված գործուղման հետ կապված ծախսերի փոխհատուցում: 
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի № 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ  ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության առողջապահության նախարարությանը գումար հատկացնելու, Հայաստանի Հանրապետության 2019 թվականի պետական բյուջեի մասին»  Հայաստանի Հանրապետության օրենքում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի № 1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունմամբ Հայաստանի Հանրապետության պետական բյուջեում ծախսերի ու եկամուտների էական ավելացում կամ նվազեցում չի նախատեսվում:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի № 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՆՈՐՄԱՏԻՎ ԻՐԱՎԱԿԱՆ ԱՅԼ ԱԿՏԵՐԻ ԸՆԴՈՒՆՄԱՆ ԵՎ ԳՈՐԾՈՂ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության առողջապահության նախարարությանը գումար հատկացնելու, Հայաստանի Հանրապետության 2019 թվականի պետական բյուջեի մասին»  Հայաստանի Հանրապետության օրենքում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի № 1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ նորմատիվ իրավական այլ ակտերի ընդունման կամ գործող իրավական ակտերում փոփոխություններ կատարելու անհրաժեշտություն չկա:
